
				এই পাতাটির মুদ্রণ সংশোধন করা প্রয়োজন। 
হরেকৃষ্ণ নীরব। তাহারও নয়ন অশ্রুপূর্ণ; তিনি কি বলি6दन-दव्दिांद्र अंख्रि उं,ांशांद्र छिंव् व् ।
বড় কৰ্ত্তা অতি কষ্টে আত্মসংবরণ করিয়া বলিলেন, “শোন ভাই হরেকৃষ্ণ, একদিকে লক্ষ্মী, আর একদিকে সমাজ -এক দিকে অপত্য-মেহ, আর একদিকে সমাজের ভয় ;-একদিকে আমার মা লক্ষ্মী, আর একদিকে বন্দ্যোপাধ্যায় বংশের যুগযুগান্তরের মান-সন্ত্রম, সামাজিক মৰ্যাদা । ইহার কোনটী রক্ষা করিবে ভাবিয়া দেখ। তোমার উপরই ভার দিলাম ;-বল, তুমিই বল। আমার লক্ষ্মীর মুখের দিকে চাহিয়া মান-সন্ত্রম, বংশগৌরব সমস্ত বিসর্জন দিয়া পিতৃপুরুষের এই বাসস্থান পরিত্যাগ করিয়া বনবাসী হইতে চাও-ভিক্ষার অন্নে পরিবার প্রতিপালন করিতে চাও, বল,-তাহাই করি। আর যদি পিতৃপুরুষের নাম রক্ষা করিতে চাও, তাহা হইলে দয়া মায়া, অপত্য-স্নেহ-সব বিসর্জন দিয়া, লক্ষ্মীকে পথের ভিখারিণী করিয়া দাও-তাহাকে দূরদেশে ফেলিয়া * এস-বাড়ীতে আসিয়া তাহার মৃত্যুসংবাদ ঘোষণা কর। ;-তোমার সব বজায় থাকিবে । বল, কোনটী শ্ৰেয়ঃ। কি তুমি করিতে চাও -তোমার উপরই কৰ্ত্তব্যের ভার দিলাম। হরেকৃষ্ণ, লক্ষ্মী আমার লক্ষ্মী, একমাত্ৰ সন্তান ! মনে করিলেও বুক ফাটিয়া যায় ভাই!” তিনি আর কথা বলিতে পারিলেন না-বালকের মত অধীর হইয়া কঁাদিতে ज्ञाgिठन ।
হরেকৃষ্ণ নীরব-কিংকৰ্ত্তব্যবিমূঢ়। দুই ভাই-ই কিছুক্ষণ

